
ԱՄԵՆԱՅՆ ՀԱՅՈՑ ԿԱԹՈՂԻԿՈՍՆ ԸՆԴՈՒՆԵՑ 
ԳԵՐՄԱՆԻԱՅԻ ԴԵՍՊԱՆԻՆ

Սեպտեմբերի 6-ին Մայր Աթոռ Ս. էջմիածնում Ն.Ս.Օ.Տ.Տ. Գարեգին Բ. Ծայրա­
գույն Պատրիարք եւ Ամենայն Հայոց Կաթողիկոսն ընդունեց Գերմանիայի Դաշնային 
Հանրապետության արտակարգ եւ լիազոր նորանշանակ դեսպան Ռայներ Մորելին: 

Հանդիպմանը Վեհափառ Հայրապետը շնորհավորեց դեսպանին նշանակման 
առիթով' մաղթելով արդյունավետ աշխատանք: Նորին Սրբությունը նաեւ գոհունակութ­
յամբ անդրադարձավ հայ-գերմանական հարաբերություններին, դրանց ամրապնդմանն 
ուղղված դեսպանատան ջանքերին, ինչպես նաեւ Մայր Աթոռի եւ դեսպանատան միջեւ 
սերտ կապերին:

Իր խոսքում Վեհափառ Հայրապետը ներկայացրեց Հայ Եկեղեցու համագործակ­
ցությունը Գերմանիայի Կաթոլիկ Եկեղեցու, ավետարանական հարանվանություննե­
րի եւ քրիստոնեական կազմակերպությունների հետ ընկերային եւ կրթական տարբեր 
ծրագրերում' տեղեկացնելով, որ այդ շրջանակներում վերջին տարիներին Մայր Աթոռի 
վեց միաբաններ իրենց կրթությունը շարունակել են Գերմանիայի բարձրագույն կրթա­
կան հաստատություններում:

Զրույցի ընթացքում անդրադարձ կատարվեց տարածաշրջանում խաղաղության 
պահպանման, ինչպես նաեւ առկա խնդիրների հաղթահարման գործում հոգեւոր առաջ­
նորդների կարեւոր դերակատարությանը:

ՄԱՑՐ ԱԹՈՌ Ս. էՏՄԻԱԾՆԻ 
ՏԵՂԵԿԱՏՎԱԿԱՆ ՀԱՄԱԿԱՐԳ

ԱՄԵՆԱՅՆ ՀԱՅՈՑ ԿԱԹՈՂԻԿՈՍՆ ԸՆԴՈՒՆԵՑ 
ԻՐԱՔԻ ՓՈԽՎԱՐՉԱՊԵՏԻՆ

Սեպտեմբերի 6-ին Մայր Աթոռ Սուրբ էջմիածնում Ն.Ս.Օ.Տ.Տ. Գարեգին Բ. Ծայրա­
գույն Պատրիարք եւ Ամենայն Հայոց Կաթողիկոսն ընդունեց Իրաքի փոխվարչապետ 
Ռաուշ Նուրի Շաուեյսի գլխավորած պատվիրակությանը' ուղեկցությամբ ՀՀ  ԱԳ նա­
խարարի տեղակալ Սերգեյ Մանասարյանի:

Նորին Սրբությունը, ողջունելով Իրաքի փոխվարչապետի այցը Մայր Աթոռ Սուրբ 
էջմիածին, ընդգծեց երկու ժողովուրդների միջեւ պատմական խոր արմատներ ունեցող 
բարեկամական հարաբերությունները, որոնք մշտապես հատկանշված են եղել ջերմութ­
յամբ, փոխըմբռնման ու համագործակցության ոգով: Ամենայն Հայոց Հայրապետն այս 
առնչությամբ գոհունակություն հայտնեց, որ համահունչ այդ բարեկամությանը երկու

երկրների փոխհարաբերությունները նոր որակ են ձեռք բերում' ուղենշելով համագոր­
ծակցության տարբեր ոլորտներ:

Վեհափառ Հայրապետը մասնավոր անդադարձ կատարեց Իրաքի հայ համայն­
քին' ուրախությամբ նշելով, որ երկրի խնդիրների կարգավորման հետ մեկտեղ առա­
ջընթաց է ապրում նաեւ հայ համայնքը' վերադառնալով իր բնականոն կյանքին: Նորին 
Սրբությունը խոսեց նաեւ Իրաքի հայոց թեմի գործունեության, միջեկեղեցական-միջկրո- 
նական հարաբերություններում փոխըմբռնման, համերաշխության եւ եղբայրական ոգու 
զորացմանն ուղղված թեմի ջանքերի մասին: Այս առիթով Վեհափառը փոխվարչապե- 
տի միջոցով իր գնահատանքը հղեց Իրաքի իշխանություններին' հայ համայնքի հան­
դեպ ունեցած ուշադրության, ինչպես նաեւ այն օժանդակության համար, որ ցուցաբեր­
վում է համայնքի ազգային-եկեղեցական կառույցերի վերակառուցման եւ հաստատման 
գործում:

Իր հերթին, Իրաքի փոխվարչապետը, ուրախություն հայտնելով հայոց հոգեւոր 
կենտրոն իր առաջին այցի առիթով, Վեհափառ Հայրապետին փոխանցեց Իրաքի նա­
խագահի եւ վարչապետի ջերմ ողջույնները: Պրն. Շաուեյսը նշեց, որ ամեն ջանք պետք է 
գործադրվի երկու ժողովուրդների միջեւ ձեւավորված բարեկամական հարաբերություն­
ները պահպանելու համար: Իրաքի փոխվարչապետն ընդգծեց նաեւ Հայ Եկեղեցու եւ 
հայ համայնքի կարեւոր եւ դրական դերակատարությունը երկրի կյանքում:

Հանդիպման ավարտին Նորին Սրբությունը մաղթեց, որ Աստված արդյունավորի 
երկու երկրների բարեկամության ամրապնդմանն ուղղված ջանքերը եւ հաստատուն 
խաղաղության մեջ պահի Իրաքը եւ նրա աստվածասեր ժողովրդին:

ՄԱՅՐ ԱԹՈՌ Ս. էՏՄԻԱԾՆԻ 
ՏԵՂԵԿԱՏՎԱԿԱՆ ՀԱՄԱԿԱՐԳ

ՀՈՎՎԱՊԵՏԱԿԱՆ ԱՅՑ ՆԻՍ (ՖՐԱՆՍԻԱ)

Սեպտեմբերի 7-ին Ն.Ս.Օ.Տ.Տ. Գարեգին Բ. Ամենայն Հայոց Կաթողիկոսը Հովվա- 
պետական այցով մեկնեց Ֆրանսիայի հայոց թեմ' Նիսի ծուխ: Նորին Սրբությանն ուղեկ­
ցում էին Մայր Աթոռ Սուրբ էջմիածնի Տ. Շահե աբեղա Անանյանն իբրեւ գավազանակիր 
եւ Կաթողիկոսական գրասենյակի գործավար-քարտուղար Տ. Ադամ քահանա Մակար- 
յանը: Հայրապետական շքախմբի կազմում ընդգրկված էին ԱՄՆ Հայոց Արեւմտյան 
թեմի առաջնորդ Տ. Հովնան արքեպիսկոպոս Տերտերյանը, Մեծ Բրիտանիայի հայոց 
թեմի առաջնորդ Տ. Վահան եպիսկոպոս Հովնանյանը, Ալպ-Մարիտիմ, Վար եւ Մոնակո 
շրջանների հոգեւոր հովիվ Տ. Գրիգոր աբեղա Խաչատրյանը:

Փարիզից Նորին Սրբությանն ուղեկցեցին նաեւ Արեւմտյան Եւրոպայի Հայրապե­
տական պատվիրակ եւ Ֆրանսիայի հայոց թեմի առաջնորդ Տ. Նորվան արքեպիսկո­
պոս Զաքարյանը, Ֆրանսիայում ՀՀ  դեսպան տիար Վիգեն Չիտեչյանը: Նիսում Նորին 
Սրբությանը դիմավորեցին Տ. Հովնան արքեպիսկոպոս Տերտերյանը, Տ. Վահան եպիս­


